
Izvod iz biltena dnevnih događaja za protekli vikend
03.02.2025.

Proteklog vikenda (31.1.-3.2.2025.), iz oblasti sprečavanja i otkrivanja kriminaliteta, na području

Hercegovačko-neretvanskog kantona registrovano je 17 prijava; na području Mostara 8, na području

Jablanice 3, na području Čapljine 2, na području Konjica 2, na području Neuma 1 i na području Čitluka

1.       

Iz oblasti javnog reda i mira registrovana su 4 prekršaja; na području Mostara 2, na području Neuma 1

i na području Jablanice 1.      

Iz oblasti bezbjednosti saobraćaja registrovano je 15 saobraćajnih nezgoda; na području Mostara 9,

na području Konjica 4 i na području Jablanice 2. Dva su lica zadobila teške tjelesne povrede, jedno

lice povrede neutvrđenog stepena, četiri lica lake tjelesne povrede.

Od evidentiranih događaja izdvajamo:

31.1.2025. godine policijski službenici PS Jablanica su u Ul. Željeznička izvršili kontrolu vozila

marke Golf VII, pri čemu je vozač patroli policije dobrovoljno predao 3 pvc kesice u kojima se

nalazila veća neutvrđena količina bijele praškaste materije koja svojim izgledom asocira na opojnu

drogu Speed. Vozač je lišen slobode, te je nad istim urađena krim. obrada. Predmeti u vezi s

krivičnim djelom su uz potvrdu izuzeti, a o svemu upoznat nadležni tužilac.

31.1.2025. godine, oko 13,20 sati, dogodila se saobraćajna nezgoda na lokalnom putu u mjestu

Raštani u kojoj su učestvovali M.G. (2000) s motociklom Gilera i B.R. (2005) s vozilom marke

Renault. Teške tjelesne povrede zadobio je vozač motocikla M.G., dok je suvozač na motociklu

D.P. (2003) zadobio lakše tjelesne povrede. Upoznat nadležni tužilac, izvršen uviđaj.

31.1.2025. godine, oko 12,50 sati, u PS Mostar Centar prijavio je zaštitar da je na adresi A.Šantića,

kod srednje Saobraćajne škole, u toku tuča više NN lica. Patrola policije je dolaskom na lice

mjesta zatekla maloljetne A.G. (2008) i N.P. (2008) koji su narušili JRM paljenjem i nošenjem

pirotehničkih sredstava. Preduzete sve potrebne mjere, te slijedi podnošenje prekršajnih prijava.

31.1.2025. godine, policijski službenici PU Konjic su na području grada Konjica u vremenu od

20,00 – 23,00 sata proveli akciju pojačane kontrole saobraćaja. Tom prilikom kontrolisano je 95

vozila i vozača, utvrđena su 54 prekršaja i izdat 51 prekršajni nalog. Pri kontroli vozila marke Golf

VII kojim je upravljao S.I. (1993) iz Širokog brijega u vozilu su poronađena 4 paketa duhana o

čemu su obavješteni službenici UIO, Regionalni centar Mostar, koji su prema navedenom vozaču

preduzeli dalje mjere iz svoje nadležnosti.

1.2.2025. godine dogodila se saobraćajna nezgoda u Splitskoj ulici u Mostaru u kojoj su

učestvovali NN vozač s NN vozilom i pješakinja A.Š. (1946) koja je zadobila teške tjelesne

povrede. Izvršen uviđaj, te preduzete sve potrebne mjere.

2.2.2025. godine u PS Mostar Sjever prijavio je domar u OŠ „Bijelo polje“ da je istog dana, oko

12,00 sati, primjetio da su na jednom od zidova svlačionice sportske dvorane navedene škole

ispisani grafiti uvredljivog sadržaja. Na lice mjesta upućena je patrola policije koja je utvrdila da su

navedeni natpisi većinom prekrečeni, te da su preko njih napisani novi navijački natpisi. Preduzete

sve potrebne mjere.

